Во Република Македонија пензиското и инвалидското осигурување како област е уредено со Законот за пензиското и инвалидското осигурување (“Службен весник на Република Македонија “ бр. 98/12, 166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 147/15, 154/15, 173/15 и 217/15). Со Предлог - законот за изменување и дополнување на законот за пензиското и инвалидското осигурување се врши усогласување со новиот Закон за општа управна постапка („Службен весник на РМ“ бр.124/15). Во членот 1 од предлог измените се врши дополнување при што се утврдува дека начинот на утврдување на својството на осигуреник, образецот и потребаната документација поблиску се уредува со акт кој го донесува министерот за труд и социјална политика. Со членот 2 се врши дополнување на постојниот член 12 односно се уредува дека образецот на кој се поднесува барањето за пристап во продолжено осигурување и потребната документација ги пропишува министерот за труд и социјална политика во согласност со министерот за информатичко општество и администрација“. Во член 3 се предлага дека образецот на кој се поднесува барањето за прием во задолжително пензиско и инвалидско осигурување за определена категорија на лица и потребната документација ги пропишува министерот за труд и социјална политика во согласност со министерот за информатичко општество и администрација. Со член 4 се врши дополнување на постојниот член 112 со одредби коишто ја регулираат постапката за утврдување на стаж на осигурување со зголемено траење. Имено, оваа постапка се поведува по поднесено барање од осигуреникот до филијалата на Фондот според местото на осигурување, а образецот на кој се поднесува барањето и потребната документација ги пропишува министерот за труд и социјална политика во согласност со министерот за информатичко општество и администрација. Со член 5 се предлага , а образецот на кој се поднесува барањето и потребната документација за исплатата на посмртна помош да ги пропише министерот за труд и социјална политика во согласност со министерот за информатичко општество и администрација. Со член 6 се допрецизира содржината на евиденцијата на податоците за осигурениците од вториот пензиски столб и за распределба на вкупниот придонес за прв и втор столб на пензискиот систем којашто ја води Фондот во електронска форма. Со член 7 се дополнува постојниот член 125 со нови одредби за постапката на утврдување на својство на осигуреник се врши по поднесено барање, Со член 8 и член 9 се созадава основ за донесување на подзаконски акт со којшто се уредува образецот на барањето и потребната докумнетација за остварување право на старосна, семејна и инвалидска пензија, паричен надоместок за телесно оштетување, и образецот на предлогот од работодавачот кај кого осигуреникот е во работен однос како и барањето за утврдување на промени на состојбата на инвалидноста и телесно оштетување на осигуреникот. Со член 10 и 12 се предлага содржина на евиденцијата која ја води Комисијата за оцена на работната способност и Комисијата за ревизија на наод, оцена и мислење за утврдување на инвалидност, односно неспособност за работа и Одделението за ревизија на решенија со кои се утврдуваат права од пензиско и инвалидско осигурување. Со член 11 се прецизираат роковите за донесување решение за права од пензиско и инвалидско осигурување. Имено, наместо рокот од најмногу 60 дена, се предлага репенијата да се донесуваат во рок од 30 дена. Исклучок од овој рок се предлага да се однесува на решенија за правата од пензиското и инвалидското осигурување со примена на одредбите на договори за социјално осигурување, односно во овие случаи рокот да изнесува 90 дена од денот на поднесување на барањето. Со член 13 се брише постојниот член 133 поради усогласување со Законот за општа управна постапка. Со член 14 се брише условот за активно познавање на англискиот јазик АПТИС (APTIS). Со член 15 и член 16 од предлог измените се уредува постапката за сместување во домовите и становите за живеење корисникот на пензија преку поднесување на барање до филијалата или деловница на Фондот според местото на живеење, како и евиденцијата за поднесените барања за сместување во домовите и становите за живеење, донесените одлуки и електронската распределба на домовите и становите за живеење на корисниците на пензија. Со членот 16 се врши дополнување со нов член 185-а со кој се уредува рокот во којшто Комисијата за сместување во домовите и становите за живеење на корисници на пензија одлучува, како и правниот лек против известувањето на Комисијата. Со член 17 се предлага рок од 15 дена за издавање на уверението за податоците внесени во матичната евиденција и се создава правен основ за пропишување на образецот на кој се поднесува барањето за издавање на уверение за податоците внесени во матичната евиденција. Исто така, сепредлага ова уверение да има карактер на реален акт согалсно член 102 од Законот за општата управна постапка, односно против уверението осигуреникот има право на приговор во рок од осум дена од денот на доставувањето на уверението до Фондот. Со претходното законско решение беше содржано право на жалба до Државната комисија за одлучување во управна постапка и постапка од работен однос во втор степен. Во член 18 се предлага подзаконските акти утврдени со овој закон да се донесат во рок од 30 дена од денот на влегувањето во сила на овој закон. Со членот 19 е утврдено дека започнатите постапки до денот на отпочнување на примена на овој закон ќе се завршат согласно законот по кој биле започнати. Во член 20 и 21 се уредуваат отпочнувањето на примена на одредбите од овој закон, при што освен членот 14 којшто ќе започне да се применува осмиот ден од денот на објавување на законот, останатите одредби ќе започнат да се применуваат со примена на Законот за општата управна постапка, согласно член 141 од тој закон
